
SUĠĠERIMENTI

Il-Kumitat għall-Iżvilupp jistieden lill-Kumitat għall-Kontroll tal-Baġit, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jisħaq fuq il-bżonn urġenti ta' intensifikazzjoni tal-isforzi biex titjieb is-sigurtà tal-ikel 
quddiem il-ġuħ, il-malnutrizzjoni u l-vulnerabilità kontinwi f'ħafna pajjiżi tal-Afrika sub-
Saħarjana u f'pajjiżi oħrajn f'fażi tal-iżvilupp u jenfasizza l-progress estremament 
insuffiċjenti lejn il-ksib tal-Għan ta' Żvilupp tal-Millennju nru 1 biex jinqerdu l-faqar 
estrem u l-ġuħ;

2. Jaqbel mal-Qorti tal-Awdituri li hemm bżonn tingħata attenzjoni akbar lis-sigurtà tal-ikel 
fl-assistenza għall-iżvilupp tal-UE; 

3. Jistieden lis-SEAE jimplimenta r-rakkomandazzjoni tal-Qorti tal-Awdituri biex jivvaluta 
sistematikament il-qagħda tas-sigurtà tal-ikel u l-ambitu tal-assistenza rilevanti tal-UE 
f'kull pajjiż, kif ukoll biex dan ikunu bbażat fuq data u analiżijiet tal-FAO, tal-Programm 
Dinji tal-Ikel (WFP) u ta' organizzazzjonijiet oħrajn; jistieden barra minn hekk lis-SEAE 
jiżviluppa sistemi ta' twissija bikrija għas-sigurtà tal-ikel, u jimplimenta strateġija ta' 
prevenzjoni;

4. Josserva li wara l-kriżi tal-ikel tal-2008, li laqtet b'mod gravi lil diversi pajjiżi tal-Afrika 
sub-Saħarjana, il-prezzijiet tal-ikel reġgħu gradwalment lura għal-livelli simili u huwa 
probabbli li l-volatilità u l-ispekulazzjoni jkomplu jeżistu; jistieden lill-Kummissjoni 
telabora strateġiji ta' reazzjoni għall-kontinġenzi differenti u tagħmel xi proposta rilevanti; 
huwa tal-fehma li l-Faċilità għall-Ikel għandha tiddaħħal fil-Qafas Finanzjarju Pluriennali 
(QFP) 2014-2020; iqis li l-ispekulazzjoni finanzjarja taggrava l-volatilità tal-prezzijiet tal-
ikel u li, għaldaqstant, huwa neċessarju wkoll li jsiru interventi effikaċi kontra tali 
spekulazzjoni, pereżempju, permezz tar-regolamentazzjoni u tal-kontroll tas-suq tad-
derivati;

5. Jibqa' konvint mill-importanza tat-tisħiħ tal-aspett tan-nutrizzjoni fl-għajnuna għall-
iżvilupp għas-sigurtà tal-ikel u jitlob lill-Kummissjoni tippreżenta rapport bil-miktub dwar 
il-progress tagħha f'dan ir-rigward sar-rebbiegħa tal-2013;

6. Jilqa' favorevolment l-intenzjoni tal-Kummissjoni li tkompli ttejjeb id-determinazzjoni tal-
benefiċjarji u tiffissa objettivi real6istiċi, preċiżi u li jistgħu jitkejlu għall-interventi tagħha 
fl-ambitu tas-sigurtà tal-ikel;

7. Jaqbel mal-konklużjonijiet tal-Qorti tal-Awdituri dwar il-bżonn ta' żieda tal-aċċess tal-
bdiewa ta' skala żgħira jew medja għall-informazzjoni u għall-edukazzjoni kif ukoll għall-
krediti; jaqbel ukoll dwar il-bżonn ta' investimenti fl-infrastruttura ta' wara l-ħsad; jemmen 
li għandu jiġi faċilitat l-akkumulu ta' livelli differenti ta' riżervi ta' ikel adegwati;

8. Josserva li l-impatt globali tal-azzjoni tal-Unjoni Ewropea fuq is-sigurtà tal-ikel huwa 
wkoll iddeterminat mill-politiki tal-UE fl-oqsma tal-agrikoltura, is-sajd, l-enerġija u l-
kummerċ; jisħaq fuq il-bżonn ta' garanzija ta' koerenza tal-politiki għall-iżvilupp, skont l-

Artikolu 208 tat-TFUE, u li tali politiki jirrappreżentaw u jirrispettaw il-prinċipju 
"tagħmilx ħsara".


